
Bu 5- rasmdan shuni ko‘rish mumkinki yurgizish toklari qiymati o‘tish jarayonida ancha 

vaqt pasayganligini, tezlik qiymati juda qisqa vaqt mobaynida nominal tezlikka ya’ni n=1475 ayl 

/min ga erishayotganligini, puskavoy momentning qiymati ancha past ekanligini ko‘rish mumkin. 

Bu esa energiya tejamkorligiga olib kelayotganligini bilish mumkin. 

         
 Xulosa qilib shuni aytish mumkinki, yem maydalash qurilmalarda qo’llanilayotgan asinxron 

elektr motorlardagi isroflar elektr energiyasini uzatish  va taqsimlashdagi umumiy isroflar bilan 

tenglashadi. Shuning uchun, qishloq xo’jaligi korxonalari miqyosida rejalashtirilgan yem 

maydalash qurilmalarida qo’llaniladigan asinxron motorlarda elektr energiyasini tejash tadbirlari 

katta iqtisodiy samara berishi mumkin. Bunday tashkil etuvchilarga ajratib tahlil qilish  elektr 

energiyasini  tejash imkoniyatlarini  oshiradi. Yem maydalash qurilmalarida qo’llaniladigan 

asinxron motorlarni “Matlab” dasturida modellashtirishda dinamik  jarayonlarni chuqurroq tahlil 

qilish imkonini beradi va tadqiqotlar xarajatlarini qisqartiradi. 

QUYOSH QURITGICHLARINING KONSTRUKSIYALARI TAHLILI 

 

J.R., Qodirov1), U.X. Ibragimov2) 

 

1)Buxoro davlat universiteti, 

 2)Qarshi muhandislik-iqtisodiyot instituti 

(Qabul qilindi  16.08.2024 y.) 

 

Annotatsiya. Ushbu maqolada qishloq xо‘jalik mahsulotlarini quyosh quritgichlari 

yordamida quritishning dolzarbligi, quyosh quritgichini ishlash prinsipi, shkafli va issiqxona 

turidagi quyosh quritgichlari bо‘yicha ilmiy-tadqiqot ishlarining tahlili, gibrid quyosh quritgichlari 

va konstruksiyalari bо‘yicha chet el olimlari tomonidan olib borilgan ilmiy izlanishlarning 

tahlillari keltirilgan. 

Kalit so‘zlar: quyosh quritgichi, quyosh havo kollektori, havo, harorat, quyosh radiatsiyasi, 

issiqlik miqdori, issiqlik uzatish. 

Аннотация. В данной статье рассматривается значение сушки сельскохозяйственной 

продукции с использованием солнечных сушилок, принцип работы солнечной сушилки, анализ 

научно-исследовательских работ по солнечным сушилкам кабинетного и тепличного типа, а 

также анализ научных исследований, проводимых зарубежными учеными по гибридным 

солнечным сушилкам и их конструкции. 

Ключевые слова: солнечная сушка, солнечный воздушный коллектор, воздух, 

температура, солнечная радиация, теплоемкость, теплопередача. 

Annotation. This article discusses the importance of drying agricultural products using solar 

dryers, the operating principle of a solar dryer, an analysis of research work on cabinet-type and 

greenhouse-type solar dryers, as well as an analysis of scientific research conducted by foreign 

scientists on hybrid solar dryers and their design. 

Key words: solar drying, solar air collector, air, temperature, solar radiation, heat capacity, 

heat transfer. 

 

Kirish. Qishloq xо‘jalik mahsulotlarini uzoq muddat saqlash uchun quritishning an’anaviy 

tizimi-bu quyoshda quritish bо‘lib, bepul va qayta tiklanadigan energiya manbai hisoblanadi. Biroq 

yirik masshtabli ishlab chiqarishlar uchun quyoshda quritishning bir nechta cheklovlari mavjud, 

ya’ni hosil hayvonot dunyosi tomonidan zararlanishi, quyosh radiatsiyasini bevosita ta’siri 

natijasida mahsulot sifatini buzilishi, shudring va yomg‘irda zararlanishi, chang bilan ifloslanishi va 

hokazo. Bundan tashqari, ushbu tizim uchun mehnat sig‘imi yuqori va kо‘p vaqtni talab etadi, 

shuningdek, tungi vaqtda va yomg‘irli kunlarda mahsulot ustini himoyalashga zaruriyat tug‘iladi. 

Quritish jarayonini notekisligi hisobiga mikroorganizmlarni rivojlanish ehtimoli yuqori. Quyoshda 

quritish tizimini takomillashishi natijasida ichki harorati juda yuqori bо‘lgan yopiq tizimli quritish 

tizimlari ishlab chiqildi [1]. Sо‘nggi yillarda quritishda quyosh energiyasidan foydalanish va 

quyosh energiyasidan maksimal foydalanish uchun kо‘plab ilmiy-tadqiqot ishlari olib borildi. 

Qishloq xо‘jalik mahsulotlarini quyoshda quritish mamlakatimizda va dunyoning kо‘plab 

mintaqalarida keng tarqalgan bо‘lib, ayniqsa yilning kо‘p qismida quyosh radiatsiyasi intensivligi 

yuqori bо‘lgan hududlarda keng qо‘llanilmoqda. Buning asosiy sababi quyoshda quritish tizimi 

kunduzi energiya talab etmaydi, agar kechqurun yoki bulutli ob-havoda quritish zarur bо‘lsa, u 

holda qо‘shimcha energiyadan foydalaniladi. 

Rivojlangan mamlakatlarda ishlatiladigan yuqori haroratli quritgichlar faqatgina agorosanoat 

majmualarida iqtisodiy samarador bо‘lib, kichik va о‘rta quvvatli majmualar uchun iqtisodiy 

maqbul emas [2, 3]. Shuning uchun mahalliy ishlab chiqarishlarda arzon quyosh quritgichlarini 

ishlab chiqish va joriy etish mahsulotlarni yig‘im-terim davridagi yо‘qotilishlarni sezilarli 

kamaytiradi. Yuqori sifatli tovar mahsulotlarini ishlab chiqarish imkoniyati fermerlarning iqtisodiy 

ahvolini sezilarli yaxshilaydi. Rivojlanayotgan mamlakatlarda qishloq xо‘jaligining foydasini 

kamligi va quyosh quritgichga birlamchi investitsiyani yuqoriligi quyosh quritgichlarini keng 

kо‘lamda qо‘llanilishiga tо‘siq bо‘lmoqda [4]. Biroq quyosh quritgichlari mahalliy materiallardan 

masalan, yog‘och va shishalardan tayyorlansa, u holda quyosh quritgichlari iqtisodiy qulay bо‘ladi. 

Material va usullar. Quyosh quritgichlarining asosiy vazifasi-bu talab etilgan namlikda 

tashqi muhit issiqligidan yuqori issiqlik bilan ta’minlash. Quyosh quritgichi mahsulot ichida 

mavjud namlik bug‘larining bosimini oshiradi va quritish havosining nisbiy namligini kamaytiradi, 

natijada, havoning namlik miqdori ortadi. Havo quritgichdan tabiiy konveksiya hisobiga yoki 

ventilyator yordamida sо‘rib olinadi. Havo kollektordan о‘tayotgan vaqtda isiydi va materialga 

issiqligini berishi hisobiga qisman soviydi [5]. Quritilayotgan mahsulot ham havo ham quyosh 

energiyasi hisobiga qizdiriladi. Issiq havo sovuq havoga nisbatan kо‘p miqdordagi namlikni olib 

ketadi, shuning uchun chiqarib yuborilayotgan namlik miqdori havoning haroratiga va kirishdagi 

nisbiy namligiga bog‘liq bо‘ladi. Havoning namlikni yutish qobiliyatiga havoning boshlang‘ich 

namligi va harorati sezilarli ta’sir kо‘rsatadi. Hozirgi kunda eng kо‘p tarqalgan quyosh 

quritgichlariga shkafli va issiqxona turidagi quritgichlarni kiritish mumkin. 

Shkaf-bu katta yog‘och yoki metal quti bо‘lib, mahsulotlar quti ichidagi lotok yoki polkalarda 

joylashtiriladi. Agar shkaf shaffof bо‘lsa, quritgich integral yoki quyosh quritgichi deb ataladi. Agar 

shkaf shaffof bо‘lmasa, quritgich taqsimlangan yoki bilvosita harakatli quyosh quritgichi deb 

ataladi. Aralash turdagi quritgichlar bevosita (integral) va bilvosita (taqsimlangan) quyosh 

quritgichlarini о‘ziga birlashtiradi. Quritilayotgan mahsulotga bevosita tushayotgan quyosh 

nurlanish energiyasi va issiq havo, quritish jarayoni uchun zarur bо‘lgan issiqlikni ta’minlaydi [6]. 

Kо‘pgina hollarda havo quyosh kollektori orqali о‘tganda isiydi va uzatish quvuri orqali quritgich 

ichida joylashgan lotok ustidagi mahsulotga uzatiladi. Hosil bо‘lgan nam havo, shkafning yuqori 

qismida joylashgan shamollatish tuynugi yoki havo sо‘rgich orqali chiqarib yuboriladi [7]. Issiqlik 

yо‘qotilishini kamaytirish va xizmat kо‘rsatish muddatini uzaytirish uchun shkafni yaxshi 

izolyatsiya qilish zarur. Shkaf konstruksiyasini metal listdan tayyorlash va suvga chidamli 

qoplamadan foydalanish tavsiya etiladi. Issiq havo lotokdagi mahsulot tо‘liq quritilgunga qadar 

uzatiladi. Issiq havo dastlab pastdagi lotok orqali uzatilganligi sababli, ushbu lotok birinchi quriydi, 

yuqoridagi lotok eng oxiri quriydi. Ushbu tizimning afzalliklari: konstruksiyasi sodda, ishchi kuchi 

harajati kam, mahsulotni yuklash va bо‘shatish oson, mahsulot bevosita quyosh nurlari ta’sirida 

bо‘lmaganligi sababli, mahsulotning sifati va ranggi chiroyli saqlanadi, issiqlikni 

akkumulyatsiyalash tizimini qо‘llash mumkin. Kamchiliklari: pastki lotokda joylashgan mahsulotni 

keragidan ortiq qurishi, yoqilg‘i sarfi nuqtai nazaridan samaradorligini pastligi va hokazo (1, a-

rasm). 

Aktiv quyosh quritgichlari majburiy konveksiyali yoki gibrid quyosh quritgichlari deb ataladi. 

Ushbu quritgichlarda quritishning butun jarayoni davomida havoning optimal oqimini ta’minlash 

mumkin, shuningdek, iqlim sharoitiga bog‘liq bо‘lmagan holda harorat va namlikni keng 

diapazonda nazorat qilish mumkin. Bundan tashqari, hajmiy balandlik kam chegaralangan bо‘lib, 

havo oqimining tezligini ham nazorat qilish mumkin. Demak, tabiiy konveksiyali quritgichga 

qaraganda unumdorlik va quritgich ishonchliligi ham sezilarli ortadi. Kо‘p sonli tadqiqotlardan 

ma’lumki, yaxshi loyihalangan majburiy konveksiyali bilvosita quyosh quritgichlari tabiiy 

konveksiyali turga nisbatan ancha samarali hisoblanadi [8]. Majburiy konveksiyadan foydalanish 

quritish vaqtini uch martagacha qisqartiradi va kollektorning zarur maydoinin 50% gacha 

kamaytiradi. Xuddi shunday ventilyatorli quritgichlar ham yuqori unumdor bо‘lib, kollektor 

yuzasini taxminan 6 martagacha qisqarishini ta’minlaydi. Ventilyatorlar elektr tarmog‘idan yoki 

fotoelektrik paneldan ta’minlanishi mumkin. Tabiiy konveksiyali quritgichlarning deyarli barcha 

turlari majburiy konveksiyada ham ishlaydi [9] (1, b-rasm). 

 

Ma’lumki, quyosh quritgichlarida havoni qizdirish uchun quyosh energiyasidan 

foydalaniladi, natijada quritgichlar faqatgina quyoshli kunlarda ishlaydi. Quritgichlarning 

samaradorligini oshirish uchun issiqxona turidagi quyosh quritgichlari taklif etilgan bо‘lib, u 

quyosh kollektori va issiqxona tizimlarini о‘ziga birlashtirgan. Ushbu quritgichning devori va 

qoplamasi shaffof materiallardan, shisha, olovbardosh oyna, ultrabinafsha nurlanishiga chidamli 

plastik yoki polikarbonat listlardan tayyorlanadi. Shaffof materiallar tayanchlarga yoki pо‘lat 

ramalarga bolt, gayka va zichlamalar yordamida mahkamlanadi. Quyosh radiatsiyasi yutilishini 

oshirish uchun konstruksiya ichida qoraytirilgan yuzalar hosil qilinadi. Quritish havosini bir xilda 

taqsimlanishiga erishish uchun haydovchi va sо‘ruvchi ventilyatorlar tо‘g‘ri holatda joylashtiriladi. 

Issiqxona quritgichlarining yaxshi konstruksiyasida quritish jarayonining yuqori nazorati 

ta’minlanadi va ulardan yirik masshtabli quritishlarda keng foydalanish mumkin. 

Tiwari va boshqalar [10] tabiiy konveksiyali issiqxona quritgichini ishlab chiqishgan bо‘lib, 

u ikkita parallel qatorli quritish maydonidan tashkil topgan. Ruxlangan metal simdan tayyorlangan 

tо‘rli yuza yog‘och ustunlarda joylashtirilgan. Platforma ustidagi qо‘zg‘almas qiya shishali qoplama 

quyosh radiatsiyasini mahsulotga uzatadi. Quritgich о‘qi bо‘ylab shimol-janub yо‘nalishida 

joylashgan bо‘lib, quyosh radiatsiyasini maksimal yutish uchun qora qoplamali ichki devorga ega. 

Ruxlangan listdan tayyorlangan qopqoqcha qoplama ustida joylashtirilgan bо‘lib, havo chiqishini 

ta’minlaydi. Plastformaning tashqi tomonidagi jalyuzlar havo kirishini nazorat qiladi. Tabiiy 

sirkulyatsiyali issiqxona turdagi quyosh quritgichining soddalashtirilgan tipaviy konstruksiyasi 

shaffof yarim silindrik quritish kamerasi va unga mahkamlangan silindrsimon havo mо‘risidan 

tashkil topgan. Quritish kamerasi ustidagi havo mо‘risining maksimal balandligi 3 m va diametri 

1,64 m. 

Quritgich quyosh energiyasi bevosita quritgich ichidagi mahsulotga ta’sir etishi natijasida ishlaydi. 

Havo mо‘risining ichida joylashgan va vertikal osilgan qora absorber quyosh nurlanishini yutadi va 

qiziydi, natijada atrofidagi havoni qizdiradi. Ushbu issiq havo yuqoriga kо‘tarilganda quritgichning 

ikkinchi uchidan yangi havo sо‘rilib kiradi. Issiqxona turidagi quritgichlarning asosiy afzalligi 

narxining arzonligi, qurishda oson va ekspluatatsiyada qulay. Kamchiligi-shamolning tezligi yuqori 

bо‘lganda mahsulotni zararlanish ehtimoli mavjud (2-rasm). 

Natijalar va muhokama. Fazasini о‘zgartiruvchi materialdan foydalaniladigan quyosh 

quritgichlari. Fazasini о‘zgartiruvchi material (FО‘M)-bu belgilangan haroratda yuqori erish va 

qotish issiqligiga (yashirin issiqlik), katta miqdordagi issiqlikni saqlash va fazasini о‘zgartirgan 

vaqtda shu issiqlik chiqarish qobiliyatiga ega bо‘lgan modda hisoblanadi. Bunday turdagi 

materiallar ikki turda bо‘ladi: oshkora issiqlik (haroratni о‘zgaradi) va yashirin issiqlik (harorat 

о‘zgarmaydi). FО‘M о‘zgarmas haroratda fazasini о‘zgartiradi, katta miqdordagi issiqlikni saqlaydi 

 

1-rasm. Shkafli quyosh quritgichlari. 

va yana qaytadan fazasini о‘zgartirib saqlangan issiqlikni chiqaradi, ushbu issiqlikdan qizdirish yoki 

quritishda foydalanish mumkin. Odatda qattiq-suyuq FО‘Mlardan kо‘p foydalaniladi. Material 

qattiq holatdan suyuq holatga о‘tganda yoki suyuq holatdan qattiq holatga о‘tganda issiqlik 

uzatiladi. Dastlab qattiq-suyuq FО‘Mlar faqatgina issiqlikni saqlashda qо‘llanilgan bо‘lib, ularga 

issiqlikni yutilishi bilan harorat ortishi kuzatilgan. Hozirgi kunda ishlatiladigan FО‘Mlar о‘zgarmas 

haroratda issiqlikni yutadi va ajratadi. Ular hajm birligida suvga nisbatan 5-14 martgacha kо‘p 

miqdorda energiyani akkumulyatsiyalash qobiliyatiga ega [11] (3-rasm). 

 

 
2-rasm. Issiqxona quyosh quritgichi 

 
3-rasm. FO‘Mli quyosh quritgichi 

 
4-rasm. Quyosh havo kollektorli quyosh quritish tizimi 

 

Quyosh havo kollektorli quyosh quritgichlari. Prasad va Singhlar [12] о‘rtacha quyosh radiatsiyasi 

700 Vt/m2, kollektorning yuzasi 15 m2 va havo oqimining tezligi 15,1 m3/min bо‘lganda havoning 

chiqishdagi о‘rtacha harorati 50℃ ga yetishini aniqlashgan. Choy va qalampir quyosh quritgichida 

quritilganda tizimning samaradorligini tajribaviy tadqiqot qilishgan. Issiq havo kollektorning 

chiqish tuynugidan quritish kamerasiga kiritiladi. Uzluksiz ishlashni ta’minlash va haroratni 

samarali nazorat qilish uchun quvvati 10 kVt bо‘lgan qо‘shimcha issiqlik manbaidan foydalanilgan 

(4-rasm). Yangi choy barglarining boshlang‘ich namligi 87% bо‘lib, namlikni 54% gacha 

pasaytirish zarur bо‘lgan. Agar quritish kamerasidagi harorat 50℃ dan pasaysa yordamchi 

qizdirgich qо‘shiladi. Havo oqimining tezligi 15,1 m3/min. Choyning boshlang‘ich massasi 10,03 

kg,oxirgi massasi 2,86 kg ni tashkil etgan. 

Ikki yо‘lli quyosh havo kollektorida havo dastlab qora absorber plastinadan о‘tadi, keyin 

issiqlik uzatish yuzasini oshiruvchi qovurg‘alar tizimidan о‘tkaziladi, natijada havoning harorati 

sezilarli ortadi. Sopian va boshqalar [13] sig‘imi 300 kg bо‘lgan quritish tizimini ishlab chiqishgan. 

Tizimning asosiy komponentlari quyosh kollektorlari massivi, yordamchi qizdirgich, ventilyator va 

quritish kamerasidan iborat. Kameraning о‘lchamlari quyidagicha: uzunligi 4,8 m, kengligi 1 m va 

balandligi 0,6 m. Tо‘rtta kollektor ketma-ket о‘rnatilgan (5, a-rasm). Kollektorning maydoni 11,52 

m2, havoning massaviy sarfi 0,05-0,12 kg/s, quritishning о‘rtacha harorati 50 dan 65℃ gacha. Tizim 

dengiz suv о‘tlarini quritish uchun ishlatiladi. Ochiq havoda quritish sharoitida odatda 10-14 kun 

zarur bо‘ladi. Dengiz о‘tlarining boshlang‘ich va oxirgi namligi 90% va 10% ni tashkil etadi. 

О‘rtacha quyosh radiatsiyasi 544 Vt/m2 va havo oqimining tezligi 0,06 kg/s bо‘lganda quritish vaqti 

14 soatni tashkil etgan. Massasi 40 kg bо‘lgan material uchun kollektor va quritish tizimining 

samaradorligi mos ravishda 37% va 27% ni tashkil etgan. 

Bilvosita aktiv gibrid quyosh-elektrik quyosh quritgichi. Gibrid turidagi quyosh 

quritgichlarida quyosh kollektoridan tashqari havoni qо‘shimcha qizdiruvchi manba mavjud 

bо‘ladi, natijada qurituvchi havoning umumiy harorati sezilarli ortadi. Ushbu quritish tizimi 

uzluksiz quritish va quyosh nurlanishi mavjud bо‘lmaganda ham ishlaydi. Mirzaei va boshqalarning 

[14] tadqiqotida uzluksiz aktiv gibrid quyosh-elektrik quritgichining tahlili keltirilgan (5, b-rasm). 

Gibrid quyosh-elektrik quritgich quyosh kollektori, quritish kamerasi, ventilyator, rezistivli 

qizdirgich (quvvati 3,75 kVt) va harorat rostlagichidan tashkil topgan. Quyosh havo kollektorining 

maydoni 2,45 m2 va 31° burchak ostida о‘rnatilgan. Absorberining qalinligi 2 mm, shaffof 

qoplamasining qalinligi 5 mm, tashqi tomoni polistirol materiali bilan izolyatsiya qilingan. Havo 

shisha va absorber orasidan о‘tkaziladi. Quyosh kollektori bevosita quritish kamerasiga ulangan. 

Quritish kamerasining о‘lchami 1,65x0,60x1,0 m bо‘lib, ichiga oltita lotok joylashtirilgan va har bir 

lotokning maydoni 0,4 m2. Lotokning korpusi yog‘ochdan tayyorlangan va о‘rta qismi simli tо‘r 

bilan qoplangan. Quritish kamerasining eshigidan yо‘qotilishni kamaytirish uchun eshigi germetik 

yopilgan. Quyosh quritgichida quritish jarayonida havoning haroratini rostlash uchun yordamchi 

qizdirgich о‘rnatilgan. Havoni dastlabki qizdirish quyosh nurlanishi hisobiga amalga oshiriladi, agar 

harorat talab etilgan haroratdan past bо‘lsa, u holda elektrik qarshilik yordamida qо‘shimcha 

qizdiriladi, keyin tortuvchi ventilyator yordamida mahsulot atrofidan о‘tkaziladi. Tortuvchi 

ventilyatorning diametri 20 sm bо‘lib, havoning massaviy sarfini tanlash uchun klapan yordamida 

qо‘l orqali boshqariladi. Havoni bir xilda taqsimlanishini va mahsulot namligini tо‘liq nazorat qilish 

uchun ventilyator lotkaning ostida joylashtirilgan. 

Xulosa. Quyosh energiyasi potensiali eng kо‘p qо‘llaniladigan sohalardan biri qishloq 

xо‘jalik mahsulotlarini quyosh energiyasi yordamida quritishdir. Rivojlangan mamlakatlarda meva 

va sabzavotlarni quritish vaqtidagi yо‘qotilish ishlab chiqarishning 30-40% ni tashkil qiladi. 

Yuqorida kо‘rib chiqilgan har xil turdagi quyosh quritgichlari orasida shkaf turidagi quyosh 

quritgichlari quritish tezligi va sifati bо‘yicha ustun ekanligini kо‘rsatadi. Katta miqdordagi qishloq 

xо‘jalik mahsulotlarini quritishda esa issiqxona turidagi quyosh quritgichlaridan foydalanish 

quritish tizimining samaradorligini ortishiga olib keladi. Yuqoridagi tahlillardan kelib chiqib 

samaradorligi yuqori bо‘lgan quyosh quritgichlarini tanlash quritilayotgan qishloq xо‘jalik 

mahsulotlarni turiga, iqlim sharoitiga va qurilmaning konstruksiyasiga bog‘liq ekanligi aniqlandi. 

5-rasm. Bilvosita quyosh quritish tizimlari. 

Annotatsiya. Qisqa tutashtirilgan rotorli asinxron motor o‘zining ishonchlilik, chidamlilik va iqtisodiy 

samaradorlik nuqtai nazaridan afzalliklari tufayli sanoat korxonalarida keng qo‘llaniladi. Shu bilan birga, 

uning kamchiliklaridan biri shundaki, aktiv va reaktiv quvvat sarfini muvozanatlashtira olmasligi sababli 

quvvatni yo‘qotish omillari o‘zini namoyon qiladi. Ayniqsa, qisqa tutashtirilgan rotorli asinxron motor 

yuklanmagan (salt) ish holatda yoki dastlabki ishga tushirish vaqtida, quvvat koeffitsiyenti yoki foydali ish va 

unumdorlik keskin kamayadi. Shuning uchun, qisqa tutashtirilgan rotorli asinxron motorning quvvat 

koeffitsiyentini yaxshilash keyingi maqolar uchun dolzarb mavzu bo‘lib, bir necha yillardan beri qiziqarli 

echimlarni o‘z ichiga olib kelmoqda. Ushbu maqolada ikki turdagi boshqarish tizimini umumlashgan 

(chastota konvertori va bashoratli momentni boshqarish) sistemasi keltirib o‘tilgan. Ushbu maqolaning asosiy 

yo‘nalishi yuqorida aytib o‘tilgan ikkita tizimdan foydalangan holda qisqa tutashtirilgan rotorli asinxron 

motorni boshqarish tizimini loyihalash, turli nazorat usullarining ishlashini tahlil qilish va simulyatsiya va 

eksperimental natijalarni taqqoslash orqali ushbu usullarni nazariy tahlilini yoritgan. 

Kalit so‘zlar: qisqa tutashtirilgan rotorli asinxron motor, moment, sirpanish koeffitsiyenti, samaradorlik, 

boshqarish algoritmlari, chastota o‘zgartirgich, o‘zgaruvchan tok, kuchlanish manbasi invertori, 

pulsatsiyalanuvchi kuchlanish, bashoratli regulyator. 

Аннотация. Асинхронный двигатель с короткозамкнутым ротором широко применяется на 

промышленных предприятиях благодаря своим преимуществам по надежности, долговечности и 

экономичности. При этом одним из его недостатков является то, что коэффициенты потерь 

мощности проявляются из-за невозможности сбалансировать потребление активной и реактивной 

мощности. Особенно в асинхронном двигателе с короткозамкнутым ротором в ненагруженном 

(солевом) рабочем состоянии или во время первоначального запуска коэффициент мощности или 

полезная работа и КПД резко снижаются. Поэтому улучшение коэффициента мощности 

асинхронного двигателя с короткозамкнутым ротором является актуальной темой для следующих 

статей, уже несколько лет содержащих интересные решения. В данной статье представлена 

